
Il-Kunsill Lokali ta’ Birkirkara - Birkirkara Local Council

MINUTI

Laqgħa tal-Kunsill Lokali BIRKIRKARA

IT-TMIEN LEĠISLATURA

Laqgħa Numru 46

13 ta’ Ġunju 2022

Il-Kunsilli Lokali BIRKIRKARA ltaqa’ fl-uffiċċju amministrattiv, fis-6.00 ta’ filgħaxija.

PREŻENTI:

Joanne Debono Grech – Sindku
Nancy Aquilina – Kunsillier
Rita Borg - Kunsillier
Kaylocke Buhagiar – Kunsillier
Owen Patrick Attard - Kunsillier
John Mizzi – Kunsillier
Marie Claire Zammit Bonello – Kunsillier
Deborah Mifsud - Kunsillier
Antoine Attard - Kunsillier
Jimmy JM Calleja – Kunsillier
Luke Vella - Kunsillier

ASSENTI b’APOLOĠIJI Skont Ordni Permanenti 14A (3):
Karl Cutajar – Viċi Sindku
Francis Pullicino - Kunsillier

UFFIĊJAL PREŻENTI:
Mandy Farrugia – Deputat Segretarju Eżekuttiv

Fil-bidu tal-laqgħa kienu preżenti l-Kunsilliera eletti s-Sindku Joanne Debono Grech, Nancy Aquilina,
Rita Borg, Kaylocke Buhagiar, Marie Claire Zammit Bonello, Antoine Attard, John Mizzi, Deborah
Mifsud, Owen Patrick Attard, Jimmy JM Calleja u Luke Vella.

46.1 Qari ta’ l-ittri ta’ apoloġiji

46.1.1 Il-laqgħa tal-Kunsill fetħet fis-sitta ta’ filgħaxija. Is-Sindku s-Sa Joanne Debono Grech fetħet
il-laqgħa bit-talba.

46.1.2 Id-Deputat Segretarju Eżekuttiv qalet li rċeviet żewġ ittri ta’ apoloġija - mingħand il-Viċi
Sindku s-Sur Karl Cutajar u l-Kunsillier is-Sur Francis Pullicino. Il-Kunsill aċċetta l-apoloġija.

46.2 Kunsiderazzjoni u Approvazzjoni ta’ Minuti

46.2.1 Il-minuti tal-laqgħa numru 45 ġew imqassma u ttieħdu bħala moqrija

46.2.2 Il-Kunsillier is-Sur Antoine Attard qal li fl-aħħar laqgħa hu staqsa dwar xogħlijiet fi Triq il-
Kbira u li kien ġie mwieġeb li dawn ġew jiswew madwar €15,000.

46.2.3 Fuq proposta tal-Kunsillier Sa Deborah Mifsud, issekondata mill-Kunsillier Sa Rita Borg , il-
minuti tal-laqgħa numru 45 ġew approvati bħala dokumenti korretti.

46.3 Matters Arising

46.3.1 Il-Kunsillier is-Sa Marie Claire Zammit Bonello saqsiet jekk kienx hemm xi żviluppi dwar
traffic management fi Triq Papaffy. Is-Sindku Sa Joanne Debono Grech qalet li l-laqgħa mar-
residenti għadha se tissejjaħ. Hi qalet li l-importanti jkunu kollha hemm ir-residenti. Jekk
għandniex ngħidu lil Transport Malta, is-Sindku qalet li l-ewwel prioirità huma r-residenti. TM
ninfurmawhom meta jkollna xi deċiżjoni.

46.4 Kommunikazzjoni mis-Sindku

46.4.1 Tal-Magħtab Construction – dawn kellhom tender ta’ proviżta ta’ konkos u ħadid għall-
Kunsill. Ir-rappreżentant tagħhom is-Sur Ryan Sciberras qal li l-prezzijiet tal-materja prima għolew
ħafna u ġab provi fuq hekk. It-tender kien intrebaħ sentejn ilu imma issa mhux se jkunu jistgħu
jibqgħu jonorawh bit-telf.

46.4.1.1 Il-Kunsillier is-Sur Antoine Attard saqsa f’terminu reali x’differenzi hemm fil-prezz. Tal-
Magħtab qal li kieku kellu jerġa’ jitfa’ l-istess tender l-ischedule of rates togħla b’€16,000, imma fir-
realtà d-differenza tkun skont x’xogħol jitqabbdu. Kull metru kubu bħala konkos għola bejn €7 u
€18 skont il-grad. Huwa qal li is-siment għola minn barra. L-istess il-ħadid.

46.4.1.2 Id-Deputat Segretarju Eżekuttiv ħa tieħu parir kemm mal-bord ta’ evalwazzjoni kif ukoll
ma’ professjonisti oħra fosthom ma’ min kiteb it-tender u tal-Magħtab jingħataw risposta.

46.4.2 Il-laqgħa kompliet bir-rappreżentanti tal- Elbros li qed jiżviluppaw ir-Roxy. Is-Sur Raymond
Fenech saqsa liIl-perit Edwin Mintoff jekk il-ġnien Stazzjon kienx se jibqa’ b’aċċess għal 24 siegħa
kuljum. Il-perit qal illi bil-pjanti li qed jerġgħu jissottomettu lill-Planning Authority se jingħalaq l-
aċċess mill-ġnien u ma hemm l-ebda bieb jagħti fuq il-ġnien. Kull ma hemm huma twieqi. Huwa
wera wkoll photomontages.

46.4.2.1 Tqajmet diskussjoni dwar il-ħajt bejn il-Ġnien u l-bini. Is-Sur Fenech qal li l-ftehim li kien
hemmmal-Kunsill kien li dak il-ħajt jiġi faċċata u kien hemm anke ħlas ta’ ċens. Is-Sindku Sa Joanne
Debono Grech qalet li hi kieku ma taqbilx li jaqa’ l-ħajt u mhix kuntenta imma la kien hemm
kuntratt li kien sar qabel telgħet hi kellu jiġi rispettat. Almenu bi ftehim issa mhux se jkun hemm
aċċess għall-ġnien għaldaqstant għandna naslu f’kompromess. L-iżviluppaturi setgħu qalulna le
anke li jidħlu n-nies mill-ġnien. Is-Sur Fenech qal li dak iż-żmien mal-Kunsill kien qed jiġi diskuss
child care centre għalhekk kienu xtaqu dik il-klawsola. Għal xi raġuni dan ma kienx baqa’ fil-ħsieb
tal-Kunsill.

46.4.2.2 Se jkun infurmat il-Perit tal-Kunsill biex hu jissorvelja l-pjanti huwa wkoll.

46.4.2.3 Is-Sur Fenech u l-Perit tiegħu ħarġu mill-kamra.

46.4.2.4 Il-Kunsillier is-Sur Kaylocke Buhagiar qal illi l-aħjar it-twieqi jkollhom il-ħadid tipo pregnant
windows. Ħa jsir dan is-suġġeriment lill-perit.

46.4.2.5 Żvolġiet diskussjoni wkoll dwar il-ħajt li jrid jaqa’ u l-ħajt diviżorju temporanju li jrid
jinbena. Ġie deċiż li f’din ukoll indaħħlu lill-perit tal-Kunsill biex ikejjel u jitla’ kollox sew.

46.4.3 Id-Deputat Segretarju Eżekuttiv qalet li Welcome Autodealer li miegħu għandna kawża l-
Qorti talab lill-Kunsill permezz ta’ l-Avukat tiegħu li nwaqqgħu parti mill-mandat imma jgħaddilna
s-somma ta’ €10,000. Ma kienx hemm qbil ma’ din. Il-Kunsill irid is-somma sħiħa kollha dovuta.

46.4.4 Id-Deputat Segretarju Eżekuttiv qalet li r-Reġjun kien qed jitlobna dati ta’ attivitajiet ħalli
jiddaħlu fil-kalendarju reġjonali.

46.4.5 Il-Kunsillier is-Sur Luke Vella ngħata d-dekasteru li kellu s-Sur Justin Schembri li hu l-
edukazzjoni.

46.4.6 Id-Deputat Segretarju Eżekuttiv qalet li qed nirċievu ħafna talbiet għal charging points tal-
karozzi elettriċi. Iżda bħala Kunsill ma nistgħux naċċettaw kull talba. Sa issa bi ftehim ma’ TM
hemm / se jkun hemm pillars f’dawn it-toroq: Notabile, Triq Mike Pulis, Triq il-Qasab, Triq San Ġorġ
Preca, u Triq Grech Delicata. Kien hemm diskussjoni dwar l-użu ta’ dawn iċ-charging pillars. X’jiġri
per eżempju wara li tiċċarġja karozza, din tibqa’ hemm tieħu post ħaddieħor?

46.4.7 Żewġ tenders relatati ma’ vetturi li riedna nixtru għall-kunsill ma tefa’ ħadd offerta u dawn
se jerġgħu jinħarġu.

46.4.8 Se niftħu aplikazzjonijiet għal żewġ part timers biex jagħmlu tajjeb għall-istaff li telaq.

46.5 Mistoqsijiet mill-Kunsilliera

46.5.1 Il-Kunsillier is-Sur Antoine Attard semma d-devoluzzjoni għax reġa’ ma ġara xejn. Fuq Ta’
Ganu jidher li din ingħatat lill-fondazzjoni ta’ Gabriel Caruana. Però s-Sur Attard qal li fuq ta’ l-
Imrieħel kellna nġibu ċ-ċavetta. Din għadha ma ġietx mgħoddija lill-Kunsill. Id-Deputat Segretarju
Eżekuttiv se tibqa’ tipprova għax mhux faċli.

46.5.2 Il-Kunsillier Sa Marie Claire Zammit Bonello saqsiet dwar ftehim li sar bejn il-Kunsill u r-
Reġjon dwar iċ-ċentru ta’ innovazzjoni fi Ġnien Stazzjon. Id-Deputat Segretarju Eżekuttiv qalet li
biex nieħdu flus mill-Planning Authority issa rridu ngħaddu through ir-reġjun bil-fors. Ir-reġjun se
jkollu wkoll iċ-ċans tiegħu li juża’ xi partijiet mill-propjetà. Il-pjanti baqgħu l-istess u ma nbidlux –
tal-Perit Bugeja.

46.5.3 Il-Kunsillier is-Sur Antoine Attard qal li tkellem fil-Laqgħa tar-Reġjun dwar il-waste
management għax ħa nibqgħu l-istess mingħajr enforcement. Billi se jmorru taħt ir-reġjun kollox l-
istess se jibqa’ jekk mhux se jiżdied l-infurzar. Il-Kunsillier Sa Deborah Mifsud qalet li ħafna drabi
ma jkunx tort ir-residenti imma l-kollezzjoni ma ssirx sew. Id-diskussjoni fir-reġjun dwar dan is-
suġġett għadha mhix finali. Fost oħrajn qed jissemmew li t-trakkijiet tal-iskart għandu jkollhom
cameras quddiem u wara fost oħrajn ħalli tkun tista’ ssir investigazzjoni f’każ ta’ nuqqas mill-
kuntrattur.

46.6 Skema Finanzjament ghal xogholijiet ta’ manutenzjoni fuq funtani fil- lokalitajiet f’Malta u
Ghawdex

46.6.1 Id-Deputat Segretarju semmiet din l-iskema u qalet li konna ħa napplikaw għall-
manutenzjoni tal-funtana ta’ l-istazzjon.

46.7 Tender for the supply and delivery of a second hand truck

46.7.1 Id-Deputat Segretarju qalet li dan it-tender se jerġa’ joħroġ għax ma kien applika ħadd.

46.8 Tender for the supply and delivery of two electric motored passengers vans

46.8.1 Id-Deputat Segretarju qalet li dan it-tender se jerġa’ joħroġ għax ma kien applika ħadd.

46.9 Kunsiderazzjoni u Approvazzjoni tal-iskeda ta’ pagamenti 36/8 u Petty Cash

45.8.1 Id-Deputat Segretarju Eżekuttiv ressaq l-iskeda tal-petty cash. Dawn ġew approvati b’mod
unanimu fuq mozzjoni mill-Kunsillier is-Sur Owen Patrick Attard issekondata mill-Kunsillier Sa
Deborah Mifsud.

45.8.2 Id-Deputat Segretarju Eżekuttiv ressaq l-iskeda tal-pagamenti 34/8. Dawn ġew approvati
b’mod unanimu fuq mozzjoni mill-Kunsillier Sinjura Rita Borg issekondata mill-Kunsillier is-Sur
Jimmy JM Calleja.

46.10 Tmiem tal-Laqgħa u data tas-seduta li jmiss

46.10.1 Il-laqgħa ntemmet fis-7.30pm u ġiet aġġornata għat-Tnejn 4 ta’ Lulju fis-6pm.

Konfermati, illum 4 ta’ Lulju 2022.

IFFIRMATI
Joanne Debono Grech Mandy Farrugia
Sindku Deputat Segretarju Eżekuttiv

